Комиысь поисковикъяс отсалісны аддзыны да гуавны чужанінын Айму вӧсна Ыджыд тышын кувсьӧм 16 салдатӧс
Лӧддза-номъя тӧлысь 22 лунӧ, Паметь да шог лунӧ, Сыктывкарӧ война вылысь “локтас” нӧшта ӧти салдат – Егор Конаков. Талун Коми Республикаса Юралысь бердын Ветеранъяслӧн удж серти координационнӧй сӧвет дырйи та йылысь юӧртіс Ольга Ивашина – “Россияса поисковӧй ӧтмунӧм” Айму дорйигӧн усьӧмаяслысь паметьсӧ нэммӧдан ставроссияса ӧтйӧза ӧтмунӧмлӧн Коми Республикаын региональнӧй юкӧнӧн юрнуӧдысь. Сергей Гапликов нуӧдіс тайӧ заседаниесӧ.
2018 воын республикаса поисковӧй ӧтмунӧмлы тырис 15 во. Талун сэтчӧ пырӧ 12 отряд. Быд во найӧ ветлӧны экспедицияясӧ, медым корсьны Комиысь петӧм геройяслысь шойяссӧ. Коми Республикаса поисковикъяс уджалісны Смоленскӧй, Ленинградскӧй, Тульскӧй, Калужскӧй, Новгородскӧй, Мурманскӧй обласьтъясын, Карелия Республикаын. Тавося тулысын сизим отрядысь боечьяс корсьысисны Тверскӧй обласьтса Бельскӧй районын, кыпӧдісны Гӧрд Армияса 78 боечлысь шой.
Косму тӧлысьын “Победалӧн тулыс”, “Поколение” да Сыктывкарса сервис да связь колледжлӧн отрядъяс мунісны Паметь вахта вылӧ Смоленскӧй обласьтӧ, “Ухтинеч” - Псковскӧй, “Луч” да “Войвыв кодзув” - Новгородскӧй, “Кадъяслӧн йитӧд” - Тверскӧй обласьтӧ. Кыпӧдісны ёнджыкасӧ найӧс, кодъяс куйлӧны муын 70-ысь унджык во нин. Экспедицияясын участвуйтіс 55 гӧгӧр морт.
“Лӧддза-номъя тӧлысь 22 лунӧ карса шойна вылын ми гуалам Сыктывкарын чужлӧм Егор Герасимович Конаковӧс. Сійӧс аддзисны колян вося моз тӧлысьын Карелия Республикаын. Миян уджъёртъяс, Карелияысь, “Вертикаль” отрядысь поисковикъяс, кодъяс лэптісны сійӧс, ваясны шойсӧ. Гуалӧм вылас локтасны и Егор Герасимовичлӧн рӧдвужыс, ми найӧс аддзим”, - юӧртіс Ольга Ивашина.
“Ті вӧчанныд зэв ыджыд удж. Ме уна во корси ассьым дедӧс, коді тышкасис фронт вылын, но нинӧм эз артмы. И друг ӧти поисковӧй отрядлӧн сайт вылысь сюри сы йылысь юӧр: кӧні сійӧ тышкасьӧма да мый сыкӧд лоис. Ыджыд аттьӧ тіянлы татшӧм уджысь”, - пасйис регионса юралысь.
Вахтаяс костын поисковикъяс аддзысьлӧны школьникъяскӧд, висьталӧны налы асланыс удж да Айму вӧсна Ыджыд тыш йылысь, котыртӧны выставкаяс. Том йӧз отсалӧны корсьны боечьяслысь рӧдвужсӧ, кор эм позянлун, уджалӧны Россия Федерацияса оборона министерстволӧн Шӧр архивын.

Поисковики Коми помогли найти и захоронить в родной республике останки 16 солдат, погибших в Великой Отечественной войне
22 июня, в День памяти и скорби, в Сыктывкар с войны вернётся ещё один солдат – Егор Конаков. Об этом сегодня на Координационном совете по делам ветеранов при Главе Республики Коми рассказала руководитель регионального отделения Общероссийского общественного движения по увековечиванию памяти павших при защите Отечества «Поисковое движение России» в Республике Коми Ольга Ивашина. Заседание провёл Сергей Гапликов.
В 2018 году поисковому движению республики исполнилось 15 лет. Сегодня в нём состоит 12 отрядов. Ежегодно они выезжают в экспедиции, чтобы найти останки земляков-героев. Поисковики Республики Коми работали в Смоленской, Ленинградской, Тульской, Калужской, Новгородской, Мурманской областях, Республике Карелия. Этой весной бойцы 7 отрядов провели разведку в Бельском районе Тверской области, подняли останки 78 бойцов Красной Армии.
В апреле отряды «Весна Победы», «Поколение» и Сыктывкарского колледжа сервиса и связи отправились на вахту Памяти в Смоленскую область, «Ухтинец» – в Псковскую, «Луч» и «Северная звезда» – в Новгородскую, «Связь времён» – в Тверскую. Поднимали, в основном, верховых – тех, кто уже более 70 лет лежит на поле боя. В полевых экспедициях приняли участие около 55 человек.
«22 июня на городском кладбище мы будем хоронить уроженца Сыктывкара Егора Герасимовича Конакова. Он был найден в августе прошлого года в Республике Карелия. Наши коллеги, поисковики из Карелии, отряда "Вертикаль", которые его поднимали, привезут останки и в День памяти и скорби состоится церемония захоронения. Вместе с родственниками, они найдены», - сообщила Ольга Ивашина.
«Вы занимаетесь очень важной работой. Я сам многие годы пытался найти своего деда, воевавшего на фронте, но не мог. И совершенно случайно на сайте одного из поисковых отрядов нашёл информацию о нём. Просто забил в поиск данные и высветилось – где, при каких условиях воевал, что случилось. Поэтому я лично очень признателен поисковым отрядам за их труд», - отметил глава региона.
В межвахтовый период поисковики проводят встречи со школьниками, рассказывают о поисковой работе, Великой Отечественной войне, организуют выставки, иллюстрирующие поисковую работу. Ребята активно занимаются поиском родственников бойцов – как тех, кого поднимали сами, так и наших земляков. По возможности работают в Центральном архиве Министерства обороны Российской Федерации.

